ՀԻՄՆԱՎՈՐՈՒՄ
«Հայաստանի Հանրապետության 2018 թվականի պետական բյուջեում վերաբաշխում, Հայաստանի Հանրապետության  կառավարության 2017 թվականի դեկտեմբերի 28-ի  N 1717-Ն  որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության

1. Անհրաժեշտությունը` «Հայաստանի Հանրապետության 2018 թվականի պետական բյուջեում վերաբաշխում, Հայաստանի Հանրապետության  կառավարության 2017 թվականի դեկտեմբերի 28-ի  N 1717-Ն  որոշման մեջ փոփոխություններ ու լրացումներ կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է ոռոգման համակարգերի ամրության և հուսալիության մակարդակի բարձրացման ուղղությամբ աշխատանքների իրականացմամբ:
2. Ընթացիկ իրավիճակը և խնդիրները`  ոռոգման ծառայություններ մատուցող ընկերությունների կողմից շահագործվող պետական սեփականություն հանդիսացող ոռոգման համակարգերում անհրաժեշտություն է առաջացել իրականացնել մի շարք հրատապ անհետաձգելի հիմնանորոգման աշխատանքներ: Շուրջ 3 տարի ոռոգման համակարգերում հիմնանորոգման աշխատանքների համար ՀՀ պետական բյուջեից գումար չի հատկացվել, ինչը հանգեցրել է համակարգի որոշ հատվածների զգալի մաշվածության և վթարավտանգ իրավիճակների ավելացման: Տարիներ շարունակ ոռոգման ջուր մատակարարող ընկերությունները սեփական միջոցների հաշվին իրականացրել են շատ փոքր ծավալի վերանորոգման աշխատանքներ: Ներկայումս վերը նշված աշխատանքների չիրականացումը կխոչընդոտի ոռոգման համակարգի որոշ հատվածներում ոռոգման ջրի մատակարարմանը:
	Կապված ոռոգման համակարգերի առանձնահատկություններից 2017 թվականին 2018 թվականի ՀՀ պետական բյուջեի հայտով ներկայացված և հաստատված ոռոգման համակարգերի հիմնանորոգման ծրագրում ներառված աշխատանքները գարնանը նախապատրաստական աշխատանքների զննման արդյունքում առավել հրատապ են համարվել ցանկով ներկայացված աշխատանքները: 
	Սույն որոշման 1-ին կետով նախատեսվում է իրականացնել աշխատանքներ բյուջետային ծախսերի տնտեսագիտական դասակարգման «Նախագծա-հետազոտական ծախսեր» հոդվածով՝ 5702.8 հազ.դրամ, «Այլ կապիտալ դրամաշնորհներ» հոդվածով՝ 361672.6 հազ.դրամ, «Կապիտալ դրամաշնորհներ պետական և համայնքային առևտրային կազմակերպություններին» հոդվածով՝ 75056.0 հազ.դրամ:
3. Տվյալ բնագավառում իրականացվող քաղաքականությունը՝ ոռոգման համակարգերի հիմնանորոգման շնորհիվ կապահովվի ոռոգման ծառայություն իրականացնող ընկերությունների կողմից շահագործվող ոռոգման համակարգերի անխափան շահագործումը, ջրօգտագործողներին ջրի պահանջարկի ապահովումը և ստանձած պայմանագրային պարտավորությունների արդյունավետ կատարմանը:
4. Կարգավորման նպատակը և բնույթը` ոռոգման համակարգի կազմակերպությունների կողմից շահագործվող մի շարք ջրային համակարգերի ամենամյա նորոգումների կատարման, ոռոգման համակարգում հրատապ լուծում պահանջող աշխատանքների իրականացման և ոռոգման սեզոնի արդյունավետ կազմակերպման նպատակով
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ ԷԵԲՊՆ ջրային տնտեսության պետական կոմիտեի աշխատակազմի կողմից: 
6. Ակնկալվող արդյունքը` ոռոգման ծառայությունների հասանելիության և մատչելիության ապահովում:
